
& aux vns & aux autres. Plufieurs fe font confeffez
generalement de toute leur vie. Ceux qui n’auoyent
quafi iamais parlé du ieufne que par rifée, 1’ont
eftroittement gardé, {e rendans obeiffans A leur mere
I'Eglife Chreftienne & Catholique.

Mais venons au depart des vaiffeaux de 1’an paff€,
pour fuiure les mois qui fe font efcoulez depuis ce
té€ps 1a que nous auifames le Pere de Noué¢ & moy,
qu’il falloit chercher les moyens de s’addonner 2
I’eftude de la langue, fans la cognoiffance de laquelle
on ne peut fecourir les Sauuages. Ie quittay donc
tout autre foing, & commengay a fueilleter vn petit
Dictionnaire efcrit a la main, [8] qu’on m’auoit doné
en France; mais tout remply de fautes.

Le 12 d’Octobre voyant que i'auancois fort peu, ap-
prenant auec beaucoup de peine des mots découfus.
ie m’en allay vifiter les cabanes des Sauuages 2
deffeing d’y aller fouuent, & me faire 1'oreille A leur
langue. Ils eftoient cabanez a plus d’vne grande
lieu€¢ loing de noftre maifon, & de peur de m’égarer
dans les bois ie pris vn long deftour fur le bord du
grand fleuue de Sainé Laurens. O que de peine 2
trencher les roches de la pointe aux diamans! C’eft
vn lieu ainfi appellé de nos Frangois, pource qu’'on y
trouue quantité de petits diamants affez beaux. Ces
chemins font affreux: i’allois des pieds & des mains,
auec belle peur de me laiffer tober. Ie paflay par
des endroits fi eftroits, que la marée montant, & m’em-
pefchant de pourfuiure mon [g] chemin, ie ne pouuois
retourner en arriere, tant le paffage me fembloit dan-
gereux. le grimpay au deflus des rochers, & m’'a-
graffant 2 vne branche qui arreftoit vn arbre abattu,
cet arbre s’en vint rouler vers moy auec vne telle im-



